
Ed. 123. Frumvarp til laga [75. mál]
um breyting á lögum nr. 70 5. júní 1947, um fjárhagsráð, innf'lutningsverzlun og
verðlagseftirlit.

Flm.: Rannveig Þorsteinsdóttir.

1. gr.
18. gr. laganna orðist svo:
Sala á vörum milli heildverzlana innbyrðis eða smúsöluverzlana innbyrðis

(keðjuverzlun) er bönnuð, nema slík verzlun sé gerð án álagningar eða heildarálagn-
ing vörunnar sé innan þeirra takmarka í heildsölu og smásölu, sem heimiluð er.
Verzlunum (heildverzlnum og smásöluverzlunum) er óheimilt að láta til iðnaðar
aðrar vefnaðarvörur en þær, sem sérstök gjaldeyris- og innflutningsleyfi hafa verið
veitt fyrir í þeim tilgangi. Bannað er að halda vörum úr umferð í því skyni að fá
hærri verzlunarhagnaö af þeim síðar.

2. gr.
2. mgr. 22. gr. laganna orðist svo:
Brot gegn ákvæðum laga þessara og reglum settum samkvæmt þeim varða sekt-

um, allt að 200 þús. kr. Ef miklar sakir eru eða ef brot er ítrekað, má láta sökunaut
sæta varðhaldi eða fangelsi allt að fjórum árum og svipta hann atvinnurétti um
stundarsakir eða fyrir fullt og allt. Upptaka eigna samkvæmt (iH. gr. almennra hegn-
ingarlaga skal og heimil vera.

3. gr.
Lög þessi öðlast þegar gildi.

Greinargerð.

Með frv. þessu er lagt til, að gerðar verði tvær breytingar it lögum um Ijúr-
hagsráö, innfIutningsverzlun og verðlagseftirlit.

Fyrri breytingin er gerð í því skyni að útiloka, að vefnaðarvara, sem ætluð er
til sölu í verzlunum, sé seld til iðnaðar. A undanförnum árum hafa mikil brögð verið
að því, að vef'naðar vara, sem. ætluð hefur verið til sölu í verzlunum, hafi verið
tekin til iðnaðar, annaðhvort með þeim hætti, að verzlanir hafa selt hana eða unnið
úr henni sjálfar og selt úr henni tilbúinn fatnað eða tilsniðna hluti (lök, handklæði).
Auk þess hafa iðnfyrirtækin fengið sérstök gjaldeyris- og innfIutningsleyfi fyrir
vörum, sem þeim eru ætlaðar til þess að vinna úr. Hefur það mjög þrengt kosti
heimilanna, að geta aldrei fengið vefnaðarvöru fyrr en búið er að vinna úr henni.
og veldur þetta þeim stórauknum útgjöldum. Miklar og almennar kvartanir hafa
borizt um þetta, einkum hvað snertir vefnaðarvöruna, og þVÍ er hún tilgreind sér-
staklega hér, þótt lögin mættu ef til vill ná til fleiri vörutegunda. Frv. þetta, ef
að lögum yrði, og reglur, sem settar yrðu, samkvæmt þeim, ættu að tryggja það,
að sú vefnaðarvara, sem ætlazt er til, að neytendur fái óunna, verði ekki tekin í
iðnaðinn.

Með 2. gr. frv. er lagt til, að lögin heimili, að beitt sé varðhalds- og fangelsis-
refsingu, ef miklar sakir ern. Svo sem kunnugt er, heimila lögin um verðlag, verð-
lagseftirlit og verðlagsdóm þessar refsingar í verölagsmálum, en þar sem slík heim-
ild er ekki í lögunum um fjárhagsráð, innf'lutnlngsverzlun og verðlagseftirlit, er
ekki unnt þótt nauðsynlegt sé, að láta menn sæta gæzluvarðhaldi í sambandi við
réttarrannsókn út af brotum á gjaldeyrisákvæðum. Hefur það eyðilagt múl, sem
annars má telja líklegt, að hægt hefði verið að upplýsa.


